
Բովանդակութիւն
Խօսք՝ Առաջնորդ Սրբազան Հօր           Էջ 3
Խօսք՝ Հովիւի եւ Հոգաբարձութեան          Էջ 4
Խօսք՝ Հայց. Եկեղեցւոյ Կիրակնօրեայ Դպրոցներու
    Վարիչ Տնօրէնին             Էջ 5
Խօսք՝ Director of Christian Education, Eastern Prelacy
  of the Armenian Apostolic Church of America              Էջ 6
Խօսք՝ 40-րդ տարեշրջանի աւարտականներու        Էջ 8

Նոր Կնքանշան (Logo)             Էջ 9 
Նկարներ՝ Կիրակնօրեայի 2019-20 տարեշրջանէն       Էջ 10
Առցանց ձեռային աշխատանքներ          Էջ 21 
2020 Ս. Զատկուայ Ճրագալոյցի պատշատեցուած 
 ընթերցումներ մատուցմամբ մեր աշակերտներուն     Էջ 22 
Մեր խօսքը              Էջ 23
www.sourphagop.org            Էջ 24

Հակիրճ տեղեկութիւններ 2019-20 տարեշրջանի մասին            Էջ 25

Ձեռնարկներ եւ արտադասարանային աշխատանքներ՝ 
Ժամանակագրական շարքով           Էջ 27
Աշակերտական ներկայութեան տախտակներ       էջ 28
2019-20 տարեշրջանի կազմը           էջ 30

***

ՎԵՐԱՄՈՒՏ՝ (Առցա՞նց)
13 Սեպտ. 2020

Ժամը 10:30

Խօսք՝ Առաջնորդ Սրբազան Հօր

40-րդ Տարեշրջանի աւարտական՝ 
Հրակ Պանքեանի խօսքը
  Անունս Հրակ Պանքեան է եւ փոքր տարիքէս 
յաճախած եմ Սուրբ Յակոբ Կիրակնօրեայ դպրոցը՝ 
անշուշտ, սկիզբը իմ որոշումս չէր արձանագրուիլ, այլ 
ծնողքիսը: 
 
  Տարիներու ընթացքին, սկսայ երթալէն աւելի սիրել 
Կիրակնօրեայ դպրոցը, մանաւանդ երբ երկրորդական 
դասարաններուն հասայ որովհետեւ նիւթերը սկսան 
աւելի խորունկ ըլլալ եւ այն ատէն էր որ սկսայ աւելի 
գիտակցօրէն աշակերտել այս դպրոցը: Նաեւ, այս 
տարիներուն ընթացքին էր որ կապերս ուսուցիչներուն 

հետ սկսան զօրանալ, ինչ որ շատ մեծ դրական ազդեցութիւն ունեցաւ վրաս: Մինչեւ այսօր 
չեմ մոռնար այն հաճելի մթնոլորտը որ կը ստեղծուէր երբ Jeopardy խաղայինք: Ամբողջ 
դասարանը խանդավառուած կ’ըլլար եւ խաղի ձեւով շատ գիտելիքներ կը սորվէինք: 

 Կիրակնօրեայ դպրոց յաճախելով է որ եկեղեցւոյ հետ կապս սկսաւ զօրանալ: Երբ 
Կիրակնօրեան փակ է, ինչպէս ամառուայ ընթացքին, դպրաց դասին կը միանամ Կիրակի 
օրով որպէսզի հետերնին երգեմ Պատարագը: Նաեւ, այս վերջին մի քանի ամիսներուն 
ընթացքին, երեք ուսուցիչներու հետ (Պարոն Առէնը, Պարոն Սեւակը եւ Պարոն Մհերը), 
սկսանք դասընթացքներու հետեւիլ որպէսզի Դպիր/Կիսասարկաւագ ձեռնադրուինք: 
 
 Այս դպրոցական տարեշրջանը երբ գրեթէ աւարտած է եւ Սեպտեմբեր 2020-ին 
յոյսով եմ որ Cegep պիտի երթամ եւ օտար շրջանակի մը մէջ պիտի մտնեմ, կրնամ ըսել 
որ Կիրակնօրեայ դպրոցը ինծի լաւ պատրաստած է: Սփիւռքի մէջ, շատեր կը ձուլուին 
երբ օտար շրջանակի մէջ կը մտնեն եւ հայ համայնքը կը սկսին մոռնալ: Մէկ խօսքով, 
իրենց համայնքային կեանքը մէկ կողմ կը դնէն: Այս իրականութիւնը նկատի ունենալով, 
Կիրակնօրեայ դպրոցը ինծի շատ լաւ պատրաստած է որովհետեւ չեմ կրնար նոյնիսկ 
երեւակայել ինքզինքս անջատել համայնքային այս կեանքէն: 

 Կիրակնօրեայ դպրոցը շատ գիտելիքներ փոխանցած է ինծի որ առօրեայ դպրոցի 
մը մէջ կարելի չէ սորվիլ: Այս բոլոր գիտելիքները ինծի այսօր կերտած էն իբրեւ անձ եւ 
թոյլ տուած են որ իրապէս ճանչնամ իմ ինքնութիւնս ու գիտնամ թէ ի՞նչ կը նշանակէ  «Հայ 
Քրիստոնեայ» ըլլալ: Վերջին քանի մը տարիներուն ընթացքին, անհամբեր կը սպասէի 
ծառայելու իմ Կիրակնօրեայ Դպրոցիս իբրեւ ուսուչական կազմի անդամ, որպէսզի ես ալ 
կարենամ սորվածներս փոխանցել եկող սերունդներուն:

 Վերջի վերջոյ, իրենք են մեր ապագան եւ կ’ուզեմ իմ կարելիս ընել մեր ազգ-համայնքը  
յառաջ տանելու նպատակով:

40-րդ Տարեշրջանի աւարտական՝ 
Ալեքս Տէմիրճեանի խօսքը 

 Անունս Ալեքս Տէմիրճեան է: Նախակրթարանէն ի վեր կը 
յաճախեմ Մոնթրէալի Սուրբ Յակոբ Կիրակնօրեայ Դպրոցը 
եւ, ահաւասիկ, տասներորդ տարիս ամբողջացնելէ ետք, 
հպարտութեամբ կ’աւարտեմ երկրորդական ուսումս: 

 Ամենօրեայ Դպրոցին կողքին, Կիրակնօրեայ Դպրոցը 
զարգացուց ընդհանուր գիտելիքներս: Երբ    ամենօրեայ 
դպրոցին  Հայերէն նիւթերու ժամերը կը պակսէին, 
Կիրակնօրեայ դպրոցը ինծի համար աւելի կարեւոր դարձաւ:

  Կիրակի օրուայ պահերս, որոշ ձեւով, աւելցուցին եւ ամբողջացուցին իմ Կրօնի եւ 
Հայոց Պատմութեան դասերու գիտութինս: 

 Կիրակնօրեայ Դպրոցը ինծի տուաւ ընկերներու փոքր խումբ մը: Պահերէս 
ներս զարգացուցի զօրաւոր կապեր ուրիշ հայ աշակերտներու հետ, որոնք նոյն 
հետաքրքրութիւններս ունէին Քրիստոնէութեան նկատմամբ: Դպրոցէն ներս սորվեցայ 
Աստուածաշունչը մեկնաբանել, սաղմոսներ գնահատել եւ շարականներ երգել: Սակայն, 
ամենէն կարեւոր նիւթը ինծի համար եղաւ քրիստոնէական արժէքներու դասերը, որոնք 
ներկայ եւ ապագայ կեանքիս ղեկը կը նկատեմ: 

 Բոլոր տարիներուն, ուսուցչական լման կազմին մասնակցութիւնն ու ջանքերը 
օգնեցին տաշելու նկարագիրս եւ  եւ զօրացնելու հաւատքս: Հետեւաբար, իրենց ոգեւորիչ 
գործերը կը մղեն ինծի որ ես ալ իբր օգնական եւ ապագայ ուսուցիչ շարունակեմ 
աշխատակցութիւնս Կիրակնօրեայ Դպրոցին հետ: 

 Յոյսով եմ որ իմ ճիգերս, իրենց հերթին, կը ներշնչեն ապագայ սերունդներու 
աշակերտները, եւ կ’օգնեն որ աւելի մանուկներ քաջալերուին յաճախելու Կիրակնօրեայ 
դպրոցը համընթացօրէն ամենօրեայ դպրոցին: 

 Ալ աւելի, իմ շրջանը աւարտելս կը զուգադիպի Սուրբ Յակոբ Կիրակնօրեայ 
Դպրոցի 40-ամեակին հետ: Այս առիթով, կը շնորհաւորեմ եւ յաջողութիւն կը մաղթեմ 
Կիրակնօրեայ Դպրոցի մեծ ընտանիքին, այս  թանկագին  հաստատութեան որ իր տեղը կը 
գրաւէ Մոնթրէալի հայ համայնքին մէջ եւ կը հարստացնէ զայն:

Նոր Կնքանշան (Logo)
 Մեր 40-ամեակին առիթով այս տարեշրջանին մեր ուսուցիչներէն Բասգալ 
Տէմիրճեանը պատրաստեց մի քանի կնքանշաններ, եւ մի քանի փոփոխութիւններէ ետք 
հետեւեալները որդեգրուեցան: Շնորհակալութիւն Բասգալ եւ վարձքդ կատար:

ՆԿԱՐՆԵՐ՝ ԿԻՐԱԿՆՕՐԵԱՅԻ 2019-20 
ՏԱՐԵՇՐՋԱՆԷՆ

Բողբոջ-Կոկոն-Ծաղիկ Դասարան

Նախակրթարան Ա. եւ Բ. դասարաններ

Նախակրթարան Գ. եւ Դ. դասարաններ

Նախակրթարան Ե. եւ Զ. դասարաններ



director@sourphagop.org      13

Մաշտոցի Արձագանգ              2020 Տարեկան Բացառիկ

Երկրորդական Ա.

Երկրորդական Բ., Գ. եւ Ե. դասարաններ

2019 - 20 ՏԱՐԵՇՐՋԱՆԻ ՈՒՍՈՒՑՉԱԿԱՆ ԿԱԶՄ

2019-20 տարեշրջանի Ծրագրային Ա. Ժողով

2019-20 տարեշրջանի Տարեփակի Ժողով

 Շաբաթ, 10 Օգոստոս 2019-ին, 
Քինկսթընի մէջ, մեր Կիրակնօրեայ 
Դպրոցէն Հրակ Պանքեան, Մհեր 
Պանքեան, Առէն Պապիկեան, Սեւակ 
Պապիկեան,  Յասմիկ Նաճարեան, 
Շողիկ Նաճարեան եւ Շողիկ Թեհինեան 
մասնակցեցան   Գանատայի Հայոց Թեմի 
կողմէ հովանաւորուած եւ Ազգային 
Առաջնորդարանի Քրիստոնէական 
Դաստիարակութեան Խորհուրդին 
կողմէ կազմակերպուած Կիրակնօրեայ 

Դպրոցներու միօրեայ սեմինար-աշխատանոցին որ ունէր հետեւեալ յայտագիրը.
 
 Ս. Գրային խորհրդածութիւն (Հայր Գեղարդ)
- «Աշակերտք Քրիստոսի» շարականի խմբային երգեցողութիւն
- Օրուան դասախօսի ներկայացում.- Գերպ. Տ. Միւռոն Ծ. Վրդ. Ազնիկեան
Ա. Պահ՝ «Ուղղեցոյցի ներկայացում»
- Ինչո՞վ տարբեր է եւ ինչո՞ւ համար դիւրին չէ այսօրուան հայ մանուկին եւ պատանիին 
կրօնի ուսուցում եւ դաստիարակութիւն ջամբելը։ Ի՞նչ մարտահրաւէրներ կը դիմագրաւէ 
հայ մանուկը կամ պատանին։
- Այսօրուան Կիրակնօրեայ վարժարանի հայ ուսուցիչին դիմագրաւած մարտահրաւէրները 
եւ Ուղեցոյց մը ունենալու անհրաժեշտութիւնը։
- Ուղեցոյցի ներկայացում.- Ե՞րբ պատրաստուած է եւ ո՞ր թեմէն՝ եկեղեցիներէն ներս 
կը գործածուի, բովանդակութիւն, գործածութեան մեթոտ, դասապահերու օրինակներ 
տեսնել։
Բ. Պահ՝ Աշխատանոց/Workshop
- Սրբոց Թարգմանչաց տօնը.- դասարանային-տարիքային բաժանումներով,
դաս/activity մը պատրաստել, որ պիտի գործածուի Թարգմանչաց տօնին,
իւրաքանչիւր եկեղեցւոյ Կիրակնօրեայէն ներս։
- Համագումարի արժեւորում
- Առաջնորդ Սրբազան Հօր խօսք եւ փակում՝ «Պահպանիչով»

ՄԻՕՐԵԱՅ ՍԵՄԻՆԱՐ-ԱՇԽԱՏԱՆՈՑ

 Օգոստոս 5-18, 2019-ի միջեւ, Անթիլիասի Մայրավանքէն   ներս երկրորդ տարին 
ըլլալով Ն.Ս.Օ.Տ.Տ. Արամ Ա. Վեհափառ Հայրապետին 
նախաձեռնութեամբ ու անմիջական հսկողութեամբ 
տեղի ունեցաւ երիտասարդներու խտացեալ դասընթացք: 
Հիւսիսային Ամերիկայի մեր թեմերուն յատուկ յիշեալ 
դասընթացքին մասնակցեցան 22 երիտասարդներ՝ 
ընտրուած թեմերուն կողմէ: Դասընթացքը տեղի 
ունեցաւ անգլերէն լեզուով եւ քննարկեց հայ եկեղեցւոյ 
ու ժողովուրդին, ինչպէս նաեւ ներկայ ժամանակներու 
առնչուած այժմէական հարցեր: Մեր ուսուցչուհիներէն 
Օրդ. Թամար Գիզիրեան մասնակցեցաւ սոյն 
դասընթացքին:

Երիտասարդներու Խտացեալ Դասընթացք

«Աստուածաշունչի ներկայացում» 
Կիրակնօրեայ Դպրոցի 40-ամեակին առիթով

       
 Կիրակնօրեայ դպրոցի 40-ամեակին առիթով, Սուրբ Յակոբի տօնին օրը՝ Շաբաթ 
14 Դեկտեմբեր 2019 երեկոյեան ժամը  6:00-ին, յետ արարողութեան, տեղի ունեցաւ 
«Աստուածաշունչի ներկայացում» Դպրոցի տնօրէն Բրշ. Թորոս Սրկ. Պապիկեանի կողմէ:  
 Ներկայացումը   կը բաղկանար 54 նկարազարդ PowerPoint slide-ներէ որոնց    
ընդմէջէն մանրամասնօրէն ներկայացուեցաւ Աստուածաշունչի պատմականը, պատգամը, 
ինչպէս նաեւ Հին եւ Նոր կտակարաններու, եւ երկրորդական գիրքերու բովանդակութիւնը:  
Ներկայացումէն ետք իւրաքանչիւր մասնակիցի տրուեցաւ Աստուածաշունչ մը՝ 
նուիրատուութեամբ բարերար Մանուկ Չուխաճեանի:                                      

ՆԿԱՐՆԵՐ՝ ԿԻՐԱԿՆՕՐԵԱՅԻ 2019-20 
ՏԱՐԵՇՐՋԱՆԷՆ

2019 - 20 ՏԱՐԵՇՐՋԱՆԻ ԱՌՑԱՆՑ Ձեռային Աշխատանքներ

Պատրաստեց՝ Մհեր Պանքեան Պատրաստեց՝ Թամար Գիզիրեան

2020 Ս. Զատկուայ Ճրագալոյցի Պատշատեցուած ընթերցումներ
 Մատուցմամբ մեր Աշակերտներուն

Եկեղեցւոյ Հովիւին եւ Հոգաբարձութեան որոշումով, 
Կիրակնօրեայ Դպրոցի 40-ամեակին առիթով 
Ապրիլ 11, 2020-ին Սուրբ Զատկուայ Խթման 
Մարգարէական ընթերցումները պիտի կատարուէին 
մեր աշակերտներուն կողմէ: Սակայն հակառակ 
Գորոնաժահրին մեր աշակերտները կատարեցին այդ 
ընթերցումները Վիտէօյով՝ պատրաստուած Բասգալ 
Տէմիրճեանին կողմէ: 

ՄԵՐ ԽՕՍՔԸ
 Փառք կու տանք Աստուծոյ, որ այս տարի եւս կրցանք Կիրակնօրեայ 
Դպրոց ունենալ եւ հակառակ անոր որ Մարտ 8, 2020-ին այս տարեշրջանին 
համար վերջին անգամ ըլլալով կրցանք հաւաքուիլ մեր դպրոցէն ներս, 
փորձեցինք մեր գործունէութիւնը առցանց շարունակել: Այս  տարի  նաեւ 
27-րդ տարեդարձն էր մեր ամսաթերթին՝ «Մաշտոցի Արձագանգ»ին եւ Սուրբ 
Յակոբի տօնին անցեալ օրը՝ Դեկտեմբեր 2019-ին  մեր կայքէջին՝ www.sour-
phagop.org-ին 19-րդ տարեդարձն էր:

 «Ձգեցէք որ մանուկները ինծի գան, արգելք մի՛ ըլլաք անոնց, որովհետեւ 
այդպիսիներուն է Աստուծոյ արքայութիւնը»:

 Յիսուս Քրիստոսի արտասանած խօսքը, որ Հայց. Եկեղեցւոյ Կիրակնօրեայ 
Դպրոցներու նշանաբանն է, կը մնայ հիմը մեր եկեղեցւոյ պայծառութեան: 
Այն եկեղեցիները, որոնց մանուկները արգելքներ ունին Յիսուսին երթալու, 
դատապարտուած են պարպուելու: Յիսուսի այս խօսքերը պէտք է ըլլան հիմը 
Հայաստանեայց Եկեղեցւոյ մտապատկերին. մանաւանդ Գանատայի մէջ՝ երբ 
պետութեան կողմէ վարժարաններու մէջ, հայ կրօնական դաստիարակութեան 
սահմանափակումով, եկեղեցիներուն համար կենսական կը դառնայ հայ 
քրիստոնէական դաստիարակութիւն փոխանցել նոր սերունդին Կիրակնօրեայ 
Դպրոցներու միջոցով:

 «Ձգեցէք որ մանուկները ինծի գան, արգելք մի՛ ըլլաք անոնց, որովհետեւ 
այդպիսիներուն է Աստուծոյ արքայութիւնը»:  Ասկէ 90 տարիներ առաջ, 
Կիլիկիոյ Սահակ Բ. Խապայեան Կաթողիկոս իր իմաստութեամբ, որպէս 
նշանաբան ունենալով Յիսուսի այս խօսքը, մէկ նախադասութեամբ կ’աղերսէր 
հայ մայրերուն որ իրենց զաւակները Քրիստոսի մօտեցնեն: Ան Քրիստոսի 
խօսքով կը սաստէր բոլոր անոնք որոնք տարբեր ձեւերով արգելք կը 
հանդիսանային որ հայ ազգին մանուկները մօտենան Քրիստոսի:
 Այս տարուան ընթացքին, բաղդատած նախորդ տարուան, մեր 
արձանագրուող աշակերտներուն թիւը 48-էն 59-ի բարձրացաւ եւ իւրաքանչիւր 
Կիրակի օրուան միջին ներկայութիւնն ալ 32-էն 42-ի: Այս տարուան ընթացքին, 
ուրախ ենք յայտարարելու, թէ ունինք մեծագոյն թիւով (12)  Երկրորդական 
Ա. դասարանի աւարտականներ, որոնք ուռճացուցին մեր երկրորդական 
աշակերտներու թիւը:  
 Աստուծոյ կամքով՝ մեր 41-րդ տարեշրջանի վերամուտը, ինչպէս ամէն տարի, 
կը սկսինք Խաչվերացին՝ որ այս տարի Սեպտեմբեր 13, 2020-ին է: 

 Ժամանակը ցոյց պիտի տայ եթէ պիտի կարենանք մեր գործունէութիւնը 
շարունակել ըստ սովորականին, թէ պէտք է առցանց տարփերակներ գտնենք:

 Տնօրէնութիւն եւ Ուսուցչական Կազմ

www.sourphagop.org
 Մեր կայքէջը համացանցի վրայ  իր գոյութեան 20-րդ տարին մտաւ 2019-ի Սուրբ 
Յակոբի օրը: Տարիներու ընթացքին նորոգեցինք մեր կայքէջին տեսքը ու ճոխացուցինք 
անոր բովանդակութիւնը:  Մեր կայքէջին գրքերու բաժնին մէջ կը գտնէք.
 - Ազգապատում (Ա. Բ. եւ Գ. հատորներ),  Ժամագիրք, Սբ. Պատարագ, 
Կրօնական Գիտելիքներ, Պատարագամատոյց եւ Քրիստոնեայ Հայաստան հատորները:
 Աւելցուցինք նաեւ երգերու եւ շարականներու բաժին մը ուր կը զետեղենք մեր 
Կիրակնօրեայ Դպրոցին մէջ ուսուցանուած երգերը:
 Անշուշտ մեր կայքէջին վրայ նաեւ զետեղեցինք «Մաշտոցի Արձագանգ»ի բոլոր 
թիւերը:
 Ինչպէս կը տեսնէք, մեր կայքէջին ենթաբաժանումներն են. 
 Մեր մասին, Լրահոս, Սուրբեր, Տօներ, Գիրքեր, Ժամանակացոյց, Մաշտոցի 
Արձագանգ, Կապեր, Events, Survey, Blog, Armenian Font, Gallery:

ՀԱԿԻՐՃ ՏԵՂԵԿՈՒԹԻՒՆՆԵՐ
2019-20 ՏԱՐԵՇՐՋԱՆԻ ՄԱՍԻՆ

 Սուրբ Յակոբ Առաջնորդանիստ Մայր Եկեղեցւոյ Կիրակնօրեայ Դպրոցը կը 
վայելէ եկեղեցւոյ հովանաւորութիւնը: 

 40-ամեակ Կիրակնօրեայ Դպրոցին
 2019-20 տարեշրջանը 40-րդ տարեշրջանն էր: Կիրակնօրեայ Դպրոցը սկսաւ իր 
գործունէութիւնը Խաչվերացի Կիրակին՝ 14 Սեպտեմբեր 1980-ին եւ յաջորդական 40-րդ 
տարեշրջանը բոլորեց այս տարի (անշուշտ հաշուի առնելով թէ Մարտ 8, 2020-էն ետք 
չկրցանք հաւաքուիլ ամէն Կիրակի): Իւրաքանչիւր տարեշրջան կը սկսի Խաչվերացի 
Կիրակին եւ կը տեւէ մինչեւ Մայիսի 3-րդ Կիրակին:  Դասաւանդութիւնները 
տեղի կ’ունենան ամէն Կիրակի օրերը 10:30-13:00: Այս տարի Դպրոցը ունեցաւ 
մանկապարտէզի 3, նախակրթարանի 6 դասարաններ ինչպէս նաեւ երկրորդականի 
4 դասարաններ, որոնք գործեցին 6 խմբաւորումներով:
 27-ամեակ «Մաշտոցի Արձագանգ»-ին
 Մեր 2019-20 տարեշրջանի ընթացքին նաեւ՝ 27-րդ տարին ըլլալով, 
հրատարակեցինք մեր պարբերաթերթ «Մաշտոցի Արձագանգ»ը՝ ամսական 
դրութեամբ: «Մաշտոցի Արձագանգ»ը կը տպուի եւ PDF ձեւով կը կարդացուի 
աշխարհի 5 ցամաքամասերուն վրայ  
http://www.sourphagop.org/մաշտոցի_արձագանգ  էջին վրայէն:
  20-ամեակ www.sourphagop.org-ին
 10 Դեկտեմբեր 2000-ին, Սուրբ Յակոբի տօնին օրը, դպրոցը ունեցաւ իր 
կայքէջը՝ www.sourphagop.org-ը: Մեր կայքէջը ունի հետեւեալ բաժինները.   
 Մեր մասին, Սուրբեր, Տօներ, Գիրքեր (ուր կրնաք գտնել մեր դասագրքերը, 
Ազգապատումը իր 3 հատորներով, Բառարան, Եկեղեցական Բառարան, Սուրբ 
Պատարագը, Ժամագիրքը, Գրաբար Նոր Կտակարանը եւ Կրօնական Գիտելիքները), 
Ժամանակացոյց, «Մաշտոցի Արձագանգ» ի բոլոր թիւերը, Հայերէն տառատեսակ, 
Ճաշու Աւետարան, Տօներ, Պարբերաթերթ, Կապեր, Կարծիքդ, Խաղեր, Զարգացման 
Մրցում, Church Timeline, Daily Bible:

ԱՇԱԿԵՐՏԱԿԱՆ ՎԻՃԱԿ
 2019-20 տարեշրջանին արձանագրուած աշակերտութեան թիւը 57 էր, իսկ 
շաբաթական ներկայութիւնն էր 42՝ բաժնուած 6 խումբերու:

ԿԱԶՄ
 Կիրակնօրեայ Դպրոցի 2019-20 տարեշրջանին ունեցանք 6 տարբեր 
բաժանումներ հետեւեալ ձեւով.

Խումբ       Դաստիարակ
Բողբոջ, Կոկոն եւ Ծաղիկ    Շողիկ Թեհինեան, 
Նախակրթարան Ա. եւ Բ.    Թալին Բարսեղեան

Նախակրթարան Գ. եւ Դ.     Թամար Գիզիրեան
Նախակրթարան Ե. եւ Զ.    Շողիկ Նաճարեան
Երկր. Ա.       Առէն Պապիկեան եւ    

        Յասմիկ Նաճարեան
Երկրորդական Բ. Գ. եւ Ե.    Սդեֆան Տէմիրճեան եւ  
        Մհեր Պանքեան
Երգերու եւ շարականներու ուսուցում   Սեւակ Պապիկեան եւ  
        Բասգալ Տեմիրճեան
Երկրորդականի մասնաւոր Ծրագիր  Րուբինա Գարամինասեան
«Մաշտոցի Արձագանգ»     Թորոս Պապիկեան  
Տնօրէն եւ Կայքէջի պատասխանատու  Թորոս Պապիկեան
Կազմը գումարեց ժողովներ, որոնց ընթացքին արծարծուեցան ծրագրային, 

կարգապահական, արտադասարանային աշխատանքներու վերաբերող եւ այլ 
նիւթեր:

ԴՊՐՈՑԻ ԱՌՕՐԵԱՆ 
 2019-20 տարեշրջանին Կիրակնօրեայ Դպրոցի առօրեան ընթացաւ 
Հայաստանեայց Եկեղեցւոյ Կիրակնօրեայ Դպրոցներու դասաւանդական հիմնական 
կառուցուածքին համաձայն՝ լսարանային եւ դասարանային բաժանումներով, 
ուր դասաւանդուեցան Ս. Գրային, ծիսական, բարոյագիտական եւ գործնական 
ծանօթութիւններ, գիտելիքներ եւ աղօթքներ:
Լսարանային բաժին
Տէրունական աղօթքի, մաղթանքներու եւ Կիրակնօրեայ Մաղթերգէն ետք, 
աշակերտները բաժնուեցան իրենց խումբերուն: Պահերը ընթացան հետեւեալ 
ձեւով.
 - Ոսկեղէն համարներու կամ Սաղմոսներու ուսուցում
 - Բարոյալից պատմուածքներու ներկայացում
 - Կրօնական երգերու եւ շարականներու ուսուցում
 - Ճաշու Աւետարանի ընթերցում եւ մեկնաբանութիւն
 - «Մաշտոցի Արձագանգ»-ի սերտողութիւն:
Դասարանային բաժին
Դասաւանդուեցաւ ըստ դասագիրքերու:



28                 www.sourphagop.org

Մաշտոցի Արձագանգ              2020 Տարեկան Բացառիկ

ՁԵՌՆԱՐԿՆԵՐ ԵՒ ԱՐՏԱԴԱՍԱՐԱՆԱՅԻՆ
ԱՇԽԱՏԱՆՔՆԵՐ 

15 Սեպտեմբեր 2019 Տարեսկիզբ եւ վերամուտ
22 Սեպտեմբեր 2019 Վարժարանի աշակերտութիւնը մասնակցեցաւ 

Սուրբ Պատարագի խորհուրդին եւ հաղորդութիւն 
ստացաւ

5 Հոկտեմբեր 2019 40-ամեակի հանդիսութիւն՝ ՅԵՏԱՁԳՈՒԱԾ 
խաչաձեւումի պատճառով

13 Հոկտեմբեր 2019 Թարգմանչաց տօնին յատուկ յայտագիր
22 Դեկտեմբեր 2019 Ամանորի եւ Սուրբ Ծննդեան զոյգ տօներու 

հանդիսութիւն, ուր տեղի ունեցաւ աշակերտներուն 
պատրաստած  գեղարուեստական ելոյթը: 
Հանդիսութիւնը վերջ գտաւ հիւրասիրութեամբ եւ 
նուէրներու բաշխումով

23 Փետրուար 2020 Վարդանանց եւ Բուն Բարեկենդան տօներու յատուկ 
տօնակատարութիւն 

Դպրոցը Մեծ Պահքի շրջանին ունեցաւ իր աշակերտական պահքի հետեւեալ 
ժամանակացոյցը.

 Ա. շաբաթ  Chips
Բ. շաբաթ Հեռատեսիլ, համակարգիչ, այլ պաստառով խաղեր
Գ. շաբաթ Տուրմ
Դ. շաբաթ Կազային խմիչքներ
Ե. շաբաթ Շաքար
Զ. շաբաթ Ծամոն
Է. շաբաթ Հաւկիթ

8 Մարտ 2020 Դպրոցի 24-րդ եւ վերջին հաւաքոյթը Դպրոցէն ներս:
21 Մարտ 2020 40-ամեակի հանդիսութիւն՝ ՅԵՏԱՁԳՈՒԱԾ 

Գորոնաժահրի պատճառով
11 Ապրիլ 2020 Վիտէօյով Մարգարէական Ընթերցումներ
7 Յունիս 2020 Ամավերջի Հանդէս, առցանց 

https://www.facebook.com/sourphagop.org/
videos/232028741441892

2019-20 տարեշրջանի իւրաքանչիւր Կիրակի օրուայ ներկայութիւն

2019-20 տարեշրջանի իւրաքանչիւր դասարանի արձանագրութիւն եւ միջին ներկայութիւն

Աշակերտական Ներկայութեան Տախտակներ

«ՄԱՇՏՈՑԻ ԱՐՁԱԳԱՆԳ»ի
ներկայ եւ նախկին թիւերը կը գտնուին նաեւ 

համացանցին վրայ 
www.sourphagop.org/մաշտոցի_արձագանգ

 ՄԱՇՏՈՑԻ ԱՐՁԱԳԱՆԳ
ԻԷ. ՏԱՐԻ

Հայաստանեայց Եկեղեցւոյ
Սուրբ Յակոբ 

Կիրակնօրեայ Դպրոցի
2019-20 տարեշրջանի կազմը 

Սդեֆան Տեմիրճեան
Մհեր Պանքեան

Սեւակ Պապիկեան
Բասգալ Տեմիրճեան

Շողիկ Թեհինեան
Առէն Պապիկեան

Թամար Գիզիրեան
Րուբինա Գարամինասեան

Յասմիկ Նաճարեան
Շողիկ Նաճարեան
Թալին Բարսեղեան
Թորոս Պապիկեան


